Bahan asal dari Arkib
Negara Malaysia

DEDIKASI’

KOTA BHARU, Jumaat —

Tengku Razaleigh Hamzah
mengajak kaum belis
memikirkan tentang mutu
kepimpinan yang mesti dimili-
ki oleh seseorang pemimpin
belia bagi menjamin per-
gerakan itu dapat memainkan
peranan berkesan dalam pem-

bangunan negeri dan negara
seluruhnva. '

Menteri Kewangan

menegaskan pentingnya
Seéseorang pemimpin belia
bersikap jujur dan dedikasi di
samping melengkapi diri dengan
nilai-nilai kerohanian dan men-
dukung nilai kebendaan.

Dengan mempunyai kedua-dua ni-
1ai ini, seseorang pemimpin belia akan
dapat menjalankan tugasnya
mengarahkan gerakan belia ke suatu
cara hidup setimpal dan selaras

dengan kehendak-kehendak agama Is-
lam,” ujarnya.

Berucap merasmikan kursus
latihan kepimpinan dan dakwah
Gerakan Belia 4B Kelantan di Kem
Kijang dekat sini semalam, beliau
berkata, seseorang pemimpin belia
juga mesti mempunyai pandangan
Jauh ke arah suatu matlamat hidup
dan tanpa ini seseorang pemimpin
tdaX akan mempunyai arah yang
tetap di hadapannya.

Menjadi sia-sia

Xatanya, tanpa sesuatu matlamat
yang ietap sudah tentu kepimpinan-
nya akan sia-sia kKerana pengikutnya
tidak tahu ke mana mereka hendak
dibawa.

Tengku Razaleigh berkata, pemim-
pin belia yang dieari ialah mereka
yang jujur, berdedikasi, boleh
memikat hati belia, boleh menyelam
iubuk hati belia, berdamping rapat
dengan segenap lapisan belia dan
sedia berkorban untuk belia dan nega-
ra.

Katanya, scal vang dihadapi oleh
gerakan belia hari ini ialah sama ada
mereka sedia menghadapi zaman per-
alihan sekarang atau tidak.

Tengku Razaleigh menarik per-
hatian, Malaysia seperti negara-nega-
ra Islam yang lain sedang menempuh
suatu zaman peralihan dengan

berbagai masalah mencabar
ik:;tuhm masyarakat masing-mas- |
Menurutnya, peralihan itu melibat- |
kan penyusunan semula struktur poli-
tik, ekonomi dan sosial berdasarkan
keadaan negara masing-masing untuk
menegakkan suatu masyarakat yang
lebih adil dan makmur.

Katanya, proses perubahan dan
peralihan di mana-mana negara
sekali pun akan mengambil masa un-
tuk menyelesaikannya dan dari segi
prinsip perubahan masyarakat, tidak
ada masalah yang dapat diselesaikan

secara mutlak dan muktamead.

Penyusunan

Tengku Razaleigh berharap,
Gerakan Belia 4B menjadi pelopor da-
lam gerakan membina masyarakat
belia yang berdisiplin, mahir, berilmu
dan berusaha keras membina negara
di atas prinsip-prinsip moral yvang
tinggi serta membela kemurnian
keperibadian nasional daripada

pengaruh kebudayaan Barat.

“Gerakan belia, terutama Belia 4B
hendaklah membentuk suatu imej
baru yang boleh membezakan belia
Malaysia daripada para belia di nega-
ra-negara lain,” ujarnya lagi.

Tegas beliau, penyakit sosial yang
menjalar di kalangan belia Barat
sekarang harus diberi perhatian berat
oleh para pemimpin belia negara ini
supaya tidak merebak serta merosak-
kan kaum belia.

Dunia kecil

Menurutnya, kemajuan teknologi
komunikasi menjadikan dunia ini ke-
cil dan mewujudkan keadaan
pengaruh mempengaruhi antara satu
kebudayaan dengan kebudayaan vang
lain. |

“Orang Barat berdisko kita mahu
berdisko, orang Barat mahu hisap da-
dah kita hisap dadah, orang merom-
pak, kita merompak dengan teknik-
teknik baru wvang ditunjukkan oleh
orang Barat melalui TV dan wayang.
Orang berbogel kita mahu sama
berbogel, ini kononnya cara hidup
moden dan progresif,” kata beliau.

Menurutnva, kalau tidak dikawal,
penyakit sosial ini akan merebak serta
memusnahkan- kaum belia dan

keutuhan negara ini.




